
L-EDUKAZZJONI HIJA HAGA TAL-QALB

“Io sono la stoffa, lei ne sia il sarto. Vengo con ella, perche insieme possiamo fare un bel
vestito per il Signore”. Ma nafx jekk tiftakrux min qalha din il-frazi u lil min galha: “Jiena
bic¢a drapp u inti 1-hajjat. Nixtieq nigi mieghek biex flimkien naghmlu libsa sabiha li jiehu
gost biha 1-Mulej”. Dan il-kliem galu San Domenico Savio lil San Gwann Bosco. F’din il-
frazi nistghu nigbru s-sistema edukattiva, is-sistema preventiva kollha li holog Don Bosco, li
s-Salesjani u dawk kollha li huma ispirati minn dan il-bniedem edukatur kbir jippruvaw
ihaddmu fil-hajja, b’mod spec¢jali mat-tfal u z-zghazagh.

Jiena nixtieq li nirrifettu ftit fuq din il-frazi dalghodu, ghax zgur li ghandna bzonn direzzjoni
fejn tidhol l-edukazzjoni. Ilkoll kemm ahna, irridu jew ma rridux, edukaturi; ghax jekk
nghixu flimkien, ahna nistghu nohorgu minn xulxin jew it-tajjeb jew il-hazin. Il-kelma
edukazzjoni gejja mill-kelma Latina educere, li tfisser ‘tohrog minn’. Minn bicca drapp
tohrog libsa, minn massa ta’ rham tohrog statwa. Meta niltaqghu flimkien, irridu u ma rridux,
ahna nohorgu xi haga mill-qalb ta’ xulxin. Imma din il-kelma edukazzjoni tapplika b’mod
iktar partikolari u iktar veru mhux biss ghall-ghalliema. Ghall-ghalliema tapplika bhala
missjoni specifika, dak li huma msejhin jaghmlu, imma jiena nhoss li fuq kollox tapplika
ghall-genituri, ghall-familji: il-kapacita li fir-relazzjoni taghna ma’ wliedna, imma mhux biss,
fir-relazzjoni taghna ma’ xulxin fil-familja, inkunu kapac¢i nohorgu minn xulxin — educere —
dak li hu tajjeb. Jekk jista’ jkun, inkunu kapaci nfejqu, naghtu direzzjoni lil energiji negattivi
li jista’ jkollna fina.

“Io sono la stoffa”, qallu San Domenico Savio li Don Bosco. X’jigifieri? Ma rridux ninsew li
ahna persuni li lkoll kemm ahna ghandna l-kapacita li nsiru ahjar jew aghar. Bhalma kull
bicca drapp tista’ sservi jew ghal-libsa sabiha, jew biex tuzaha bhala tapit, jew biex tuzaha
biex timsah biha, paljazza xi mkien, hekk ukoll kull bniedem ghandu fih il-kapacita li jsir
ahjar jew aghar — dik li nghidulha l-libertd. San Gwann Bosco 1lum jistieden lil kull wiehed u
kull wahda minna biex nergghu nsibu ftit id-direzzjoni fejn tidhol il-liberta, fejn tidhol din il-
bicca drapp.

Intom tafu li ged nghixu fi zmien ta’ krizi kbira edukattiva. Hadd ma jaf xi jrid jghallem;
hadd ma jaf fejn irid iwassal lill-persuna li gqed jghallem; hadd ma jaf x’ser jigri fil-futur mill-
persuni li geghdin nedukaw. Din hi sitwazzjoni ta’ incertezza kbira fejn tidhol 1-edukazzjoni,
li gejja minhabba diversi fatturi. L-ewwel u gabel kollox, intom tafu li mill-Gwerra ’1 hawn
kien hawn bidla kbira fl-iskop tal-edukazzjoni tal-persuni. Jekk ghal missirijietna l-iktar
kwalita importanti tal-persuna kienet il-karattru, il-personalita, l-irgulija, jew li tkun mara
matura, illum m’ghadux dak l-iskop tal-edukazzjoni. L-iskop tal-edukazzjoni llum saru I-
profitt, 1-ekonomija, kemm ser indahhlu flus. Li kieku kellna nibgghu fuq il-metafora ta’ San
Domenico Savio u San Gwann Bosco, konna nghidu: dik il-bi¢¢a drapp ejjew naraw kemm
nistghu naghmlu flus minnha; ejjew ha naraw kif nistghu nisfruttawha, halli xi hadd jaqgla’ 1-
flus minnha.

B’xorti hazina, forsi minghajr ma nafu, forsi anki b’certa ingenwita, ninsabu f’din is-
sitwazzjoni edukattiva. Fi kliem iktar sempli¢i, intom tafu bhali li 1-edukazzjoni m’ghadhiex



iktar timmira biex taghti formazzjoni lill-qlub tal-persuni, jew kif kien jghid San Gwann
Bosco, taghti lir-ruh tal-persuni, “Da Mihi Animas”. Ir-ruh mhux fis-sens ta’ tir fl-ajru li ma
tarahiex, imma r-ruh fis-sens ta’ nukleu Il-iktar centrali tal-personalita, dak li jaghmel lill-
bniedem bniedem, dak li jaghmel lir-ragel ragel, dak li jaghmel lill-mara mara. [llum I-
edukazzjoni m’ghadhiex tithabat, m’ghadhiex timmira u tistinka biex tifforma persuni; imma
llum 1-edukazzjoni tithabat u tistinka biex tifforma roti ta’ magni, jekk mhux magni, li jistghu
jiffunzjonaw flimkien biex joholqu sistema socjali, biex ninserixxu ruhna fis-soc¢jeta b’tali
mod li jkun hemm il-profitt.

Dan kollu qgieghed iwassal biex il-persuni jiswew mhux minhabba I-fatt li huma persuni,
imma jkollhom valur dagskemm huma kapaci jipproducu. B’dan warrabna fil-genb lill-
bniedem fi¢-ckunija tieghu, fit-tfulija tieghu, kwazi kwazi lanqas irridu iktar li jkollna tfal.
Warrabna fil-genb ukoll lill-anzjani, lil dawk li stinkaw, li hadmu, lil dawk li bl-gharaq ta’
gbinhom hejjewlna dinja 1i fiha ahna nistghu ngawdu u nghixu. Ghaliex? Ghax dawk huma
xkiel ghall-produzzjoni, m’ghadhomx jipprodu¢u. Dan huwa l-effett ta’ edukazzjoni li
timmira iktar ghal mudell ekonomiku milli ghal-liberta u 1-formazzjoni tal-persuna.

Minhabba f’hekk gralna li ma baqghalniex l-adulti ideali li lejhom irridu nimmiraw biex
insiru aktar maturi bhala persuni. Jekk gabel konna nghidu li t-tfal, l-adolexxenti u z-
zghazagh taghna ghandhom iharsu lejn 1-adulti u jaraw fihom mudell ta’ fejn jixtiequ jaslu,
illum — u ghiduli hux veru — ninsabu f’konfuzjoni shiha, ghax ahna l-adulti rridu nsiru
adolexxenti. L-adolexxent jesperimenta l-hin kollu, jghix f’insikurezza kbira, mhux biss fuq
livell so¢jali imma wkoll fuq livell personali. Jesperimenta minn filghodu sa filghaxija.
M’hemm xejn fiss, m’hemm xejn stabbli, m’hemm xejn veru.

Tghiduli, ahna x’ghandna x’nagsmu ma’ dan id-diskors? U zgur li ghandna x’nagsmu. Ghax
ahna geghdin nghixu f’dan il-bahar, f’dan l-ilma. F’dan kollu, f’din is-sitwazzjoni socjali
kollha, ahna rridu nkunu edukaturi bhalma kien Don Bosco, jekk ahna veri devoti tieghu,
jekk ahna nhossuna xi ftit jew wisq mill-qrib jew mill-boghod bl-ispirtu Salesjan.

X’gara? Meta naqas il-mudell tal-adult, spi¢¢aw il-valuri. L-uniku valur illi fuqu timxi I-parti
1-kbira tas-soc¢jeta huwa dak li nhoss jien. Jekk xi hadd jghid kif ihossu, inti ma tistax tmerih!
Nagbel perfettament li dak li ged thoss int, jien ma nistax nikkundizzjonak fih, jew
nippretendi li thoss mod iehor. Imma dak li thoss int u dak li nhoss jien irridu nqabbluh ma’
realta ikbar minna, ma’ xi haga li hi ’l fug minna. Almenu rridu nqabbluh mal-fatt li rridu
nghixu b’serenita flimkien. Ghax jien inhoss xi haga u nghid li jien konvint minnha, ma
nistax nirfes fuq saqajk; ghax jien inhoss xi haga u nghid li jien konvint minnha, ma nistax
naghmel ingustizzja mieghek. Qed nghixu f’dinja fejn il-valuri huma fi krizi.

Imma dan kollu m’ghandux jaqtghalna qalbna, anzi dan kollu ghandu jgangalna iktar biex
infittxu u nqallbu, fl-ispirtu ta’ dawn in-nies il-kbar, bhalma kien San Gwann Bosco.
Nistaqsu: Fejn kienet il-kapacita, il-kwalita edukattiva ta’ dan il-bniedem, li ghadna
ni¢celebraw u nfahhru, li ghadna nfakkru sal-gurnata tal-lum? X’ghamlu kbir lil San Gwann
Bosco? Ser insemmilkom xi principji zghar u semplici li nikkonkludi bihom, imma jistghu
jkunu ta’ ghajnuna kbira ghal kull edukatur, ghalija 1-ewwel wiehed, ghall-genituri, imma
ghal kull bniedem, b’mod specjali ghal dawk li jahdmu fis-settur edukattiv.

San Gwann Bosco ma kienx jaghmel distinzjoni, kif naghmlu ahna, bejn il-persuna u dak li
taf, bejn il-persuna u l-kontenut li ser twassal. San Gwann Bosco ma kienx jaghmel
differenza bejn il-persuna u l-funzjoni taghha, u x-xoghol taghha. Jekk jien ghalliem, jekk



jien edukatur, jien imsejjah mhux biss biex naghti kontenuti, mhux biss biex naghmel
struzzjoni, mhux biss biex naghti pariri, biex naghmel ir-regoli, imma fuq kollox biex nghix
skont il-valuri, biex inkun jien il-persuna tieghi, minnha nfisha l-edukatur; biex inkun jien,
minni nnifsi, 1-edukatur ta’ dawk li jien niltaga’ maghhom. Mhux tant dak li naf, mhux tant
dak li nhoss, imma dak li jien. Minn fejn nista’ ngib dan kollu? Minn fejn nista’ ngib dik li
jehidulha l-integrita... fi kliem iehor, din l-unitd fil-persuna, din il-maturitd? San Gwann
Bosco kellu ghajn certa, li kienet ir-relazzjoni intima tieghu ma’ Alla. Kien jemmen San
Gwann Bosco li meta niltaga’ ma’ Alla, Alla kapaci johrog minni u minnek, minn kull
bniedem, educere. Alla jeduka l-poplu tieghu, meta jersaq lejh; johrog it-tajjeb, johrog I-
isbah, johrog 1-ahjar.

San Gwann Bosco l-ewwel u gabel kollox jistedinna b’qawwa kbira biex nidhlu fl-iskola, fis-
sistema edukattiva ta’ Alla, biex nidhlu u nibgghu f’relazzjoni: inhallu lil Alla jiffurmana,
jedukana. Kif tafu intom, l-edukazzjoni ma ssirx fi tliet kwarti, ma ssirx f’kors ta’ gimgha. L-
edukazzjoni ssir “in a life long process”, fi process li jiehu I-hajja kollha, kollha kemm hi.
Ghandna bzonn li jkollna relazzjoni kontinwa ma’ Alla. Ghandna bzonn nergghu niskopru,
nirkupraw din ir-relazzjoni, jekk 1-ewwel u gabel kollox ahna rridu nkunu ahna fil-persuna
taghna edukaturi. Mhux biss f’dak li nghidu jew dak li naghmlu, mhux biss fil-metodi, imma
fil-persuna, fl-ghajn tal-azzjonijiet kollha taghna.

It-tieni suggeriment li jaghtina San Gwann Bosco, li mhux ta’ ingas importanza mill-ewwel
wiehed, huwa 1-kapacita, jew ahjar id-disponibbilta, li nkunu ma’ dawk li rridu nedukaw: il-
prezenza edukattiva. Kemm ahna negsin minn din il-prezenza edukattiva f’hajjitna, fis-
socjeta taghna! Din il-prezenza hija tant importanti, mhux biss ghax jitlobha I-Evangelju:
imhabba li hija konkreta, imhabba li ma tigafx biss fil-paroli u fl-emozzjonijiet, imma
mhabba li ssir disponibbilta ta’ prezenza kontinwa, imma wkoll prezenza li llum tant jishqu
fugha x-xjenzi umani. Ghandna bzonn ta’ iktar prezenza. Ahna, bl-iskuza tal-quality time,
irriducejna u naqqasna l-hin li ghandna flimkien, kemm bhala koppji u kemm bhala genituri.
Imma kif jista’ jkun hemm hin ta’ kwalita jekk ma jkunx hemm minimu ta’ hin ta’ kwantita!
Jien ghalija din tal-‘hin ta’ kwalita’ hija l-ikbar skuza li jsib il-bniedem, li jsib genitur, biex
jevita li jkun prezenti, li jkun ma’ wliedu.

Minghand min nergghu ngibuha din il-prezenza edukattiva? Minghand 1-Imghallem il-kbir.
L-Imghallem il-kbir fl-gherf tieghu ppjana u ddecieda li jibga’ maghna, li jkun prezenti. Dak
hu li ged naghmlu dalghodu fl-Ewkaristija! L-Imghallem il-kbir ihoss il-bzonn li jkun
prezenti maghna... u ahna kif ahna! Ghax ma tantx jaghmel success 1-Imghallem il-kbir fl-
edukazzjoni, filli johorgilna t-tajjeb lilna. Mhux dejjem! Jien bhalissa nghid li mhux ged
jaghmel successi kbar, minkejja li hu prezenti. Immaginaw: ahna limitati, bnedmin, kulhadd
bid-dghufija u bl-egocentrizmu tieghu, l-ewwel wiehed jien... immaginaw kif ser nohorgu t-
tajjeb minghand xulxin, b’mod spe¢jali minghand uliedna, jekk ma nkunux prezenti.

Allura jien nissuggerilkom bil-qawwa dawn iz-Zewg proposti edukattivi li tant ghandna
bzonn, mhux biss intom li geghdin hawn, imma s-soc¢jeta Ghawdxija u Maltija ta’ Zmienna...
anki dawk li ghandhom il-poter, li jaghmlu I-ligijiet fejn tidhol l-edukazzjoni. Anki
hemmhekk b’xorti hazina qed nesperimentaw 365 gurnata fis-sena; I-ghalliema jafu xi haga!
Jekk ma jibgaghlek xejn stabbli u xejn fiss, bilfors tispicca tesperimenta, ghax m’inti qatt cert
minn dak li qed taghmel. Ejjew nitolbu lil San Gwann Bosco biex lil kull wiehed u lil kull
wahda minna jaghtina dawn iz-zewg konvinzjonijiet tieghu: l-ewwel u gabel kollox li nhallu
lil Alla johrog minna t-tajjeb — ir-relazzjoni tajpa ma’ Alla; it-tieni, nippruvaw li nkunu



prezenti. Jien ma nistax nippretendi li ibni jew binti jagixxu kif nixtieq jien, jew skont il-
valuri li ghandi jien, jekk lanqas biss ghandhom hin jarawni.



